
REGOLAMENT (UE) 2019/ ...
TAL-PARLAMENT EWROPEW U TAL-KUNSILL

ta'...

dwar l-armonizzazzjoni tad-dhul nazzjonali gross bi prezzijiet tas-suq
u li jhassar id-Direttiva tal-Kunsill 89/130/KEE, Euratom
u r-Regolament tal-Kunsill (KE, Euratom) Nru 1287/2003 (ir-Regolament dwar id-DNG)

(Test b'rilevanza ghaz-ZEE)

IL-PARLAMENT EWROPEW U L-KUNSILL TAL-UNJONI EWROPEA,

Wara li kkunsidraw it-Trattat dwar il-Funzjonament tal-Unjoni Ewropea, u b'mod partikolari 1-

Artikolu 338(1) tieghu,
Wara li kkunsidraw il-proposta mill-Kummissjoni Ewropea,
Wara li 1-abbozz tal-att legislattiv intbaghat lill-Parlamenti nazzjonali,

Filwaqt li jagixxu skont il-procedura legislattiva ordinarja!,

Pozizzjoni tal-Parlament Ewropew tal-31 ta’ Jannar 2019 (ghadha mhijiex ippubblikata fil-
Gurnal Uffi¢jali) u de¢izjoni tal-Kunsill ta' ...

Billi:

(1) Id-dhul nazzjonali gross bi prezzijiet tas-suq (DNG) jikkostitwixxi 1-bazi ghall-kalkolu tal-
akbar sehem ta' rizorsi proprji fil-bagit generali tal-Unjoni. Ghalhekk, huwa necessarju li

jissahhu ulterjorment il-komparabbilta, l1-affidabbilta u 1-ezawrjenza ta' dak l-aggregat.

(2) L-integrita tal-istatistika permezz tar-rispett ghall-prin¢ipji tal-Kodi¢i ta' Prattika tal-
Istatistika Ewropea kif rivedut u aggornat mill-Kumitat tas-Sistema Ewropea tal-Istatistika
(ESSC) fis-16 ta' Novembru 2017, u tar-Regolament (KE) Nru 223/2009 tal-Parlament
Ewropew u tal-Kunsill! hija ta' importanza partikolari meta l-istatistika tintuza direttament

ghal finijiet amministrattivi u ghat-tfassil tal-politika fil-livell tal-Unjoni u dak nazzjonali.

3) Dik id-data statistika hija wkoll ghodda analitika importanti ghall-koordinazzjoni tal-
politika ekonomika nazzjonali u ghad-diversi politiki tal-Unjoni, kif ukoll ghall-attivitajiet

ta' ricerka.

1 Regolament (KE) Nru 223/2009 tal-Parlament Ewropew u tal-Kunsill tal-11 ta' Marzu 2009
dwar I-Istatistika Ewropea u li jhassar ir-Regolament (KE, Euratom) Nru 1101/2008 tal-
Parlament Ewropew u tal-Kunsill dwar it-trazmissjoni ta' data suggetta ghall-kunfidenzjalita
statistika lill-Uffi¢¢ju tal-Istatistika tal-Komunitajiet Ewropej, ir-Regolament tal-Kunsill
(KE) Nru 322/97 u d-Decizjoni tal-Kunsill 89/382/KEE, Euratom li tistabbilixxi Kumitat
dwar il-Programmi tal-Istatistika tal-Komunitajiet Ewropej (GU L 87, 31.3.2009, p. 164).

F'konformita mal-Artikolu 2(7) tad-Decizjoni tal-Kunsill 2014/335/UE, Euratom!, ghal
finijiet ta' rizorsi proprji, DNG ifisser DNG annwali bi prezzijiet tas-suq skont il-
metodologija stipulata fl-Anness A ghar-Regolament (UE) Nru 549/2013 tal-Parlament
Ewropew u tal-Kunsill? li jistabbilixxi s-Sistema Ewropea tal-Kontijiet riveduta (ESA
2010). F'konformita mal-Artikolu 10(1) tad-Decizjoni 2014/335/UE, Euratom, u soggetta
ghall-Artikolu 10(2) taghha, id-Dec¢izjoni tal-Kunsill 2007/436/KE, Euratom?® giet

imhassra.

Huwa essenzjali 1i d-data tad-DNG tkun komparabbli fost 1-Istati Membri u li jkun hemm
konformita mad-definizzjonijiet u r-regoli tal-kontabbilta rilevanti tal-ESA 2010. Ghal dak
il-ghan, il-pro¢eduri ta' valutazzjoni u d-data bazika uzati bhalissa jenhtieg li jippermettu 1-

applikazzjoni korretta tad-definizzjonijiet u tar-regoli tal-kontabbilta tal-ESA 2010.

Huwa essenzjali li s-sorsi u I-metodi uzati ghall-kompilazzjoni tad-data tad-DNG ikunu
affidabbli. Dan ifisser li kemm jista' jkun jenhtieg li jigu applikati tekniki tajba ghal

statistika bazika li tkun robusta, adatta u aggornata.

Dec¢izjoni tal-Kunsill 2014/335/UE, Euratom tas-26 ta' Mejju 2014 dwar is-sistema tar-
rizorsi proprji tal-Unjoni Ewropea (GU L 168, 7.6.2014, p. 105).

Regolament (UE) Nru 549/2013 tal-Parlament Ewropew u tal-Kunsill tal-21 ta' Mejju 2013
dwar is-sistema Ewropea tal-kontijiet nazzjonali u regjonali fl-Unjoni Ewropea (GU L 174,
26.6.2013, p. 1).

Decizjoni tal-Kunsill 2007/436/KE, Euratom tas-7 ta' Gunju 2007 dwar is-sistema tar-rizorsi
proprji tal-Komunitajiet Ewropej (GU L 163, 23.6.2007, p. 17).

(7 Huwa essenzjali li d-data tad-DNG tkun ezawrjenti. Ghaldaqgstant, jenhtieg li dik id-data
tiehu kont ukoll tal-attivitajiet u t-tranzazzjonijiet informali, mhux registrati u ta' tip iehor li
ma humiex irrappurtati fl-istharrig statistiku jew lill-awtoritajiet fiskali, so¢jali u lil
awtoritajiet amministrattivi ohra. Kopertura mtejba tad-DNG tassumi l-izvilupp ta' bazijiet
statisti¢i u ta' proceduri ta' valutazzjoni xierqa sabiex tigi prodotta statistika affidabbli u,
fejn ikun applikabbli, biex isiru l-aggustamenti mehtiega, billi jigu evitati lakuni u ghadd

doppju.

(8) Ir-Regolament tal-Kunsill (UE, Euratom) Nru 608/2014! jipprevedi spezzjonijiet fl-Istati
Membri bil-ghan li jigu vverifikati r-rizorsi proprji. Ghall-finijiet tal-verifika tad-DNG, il-
Kummissjoni (Eurostat) jenhtieg li tkun intitolata twettaq zjarat ta' informazzjoni relatati
mad-DNG sabiex tivverifika 1-kwalita tal-aggregati tad-DNG u I-komponenti taghhom u
tivverifika I-konformita taghhom mal-ESA 2010, kif ukoll biex jigi Zgurat li d-data tad-
DNG tkun komparabbli, affidabbli u ezawrjenti. [l-Kummissjoni (Eurostat) jenhtieg li
tirrispetta r-regoli dwar il-kunfidenzjalita tal-istatistika. Il-partecipazzjoni tar-
rapprezentanti tal-awtoritajiet nazzjonali tal-istatistika fiz-zjarat ta' informazzjoni relatati
mad-DNG fi Stati Membri ohra hija essenzjali sabiex issahhah it-trasparenza u I-kwalita

tal-process ta' verifika tad-DNG.

1 Regolament tal-Kunsill (UE, Euratom) Nru 608/2014 tas-26 ta' Mejju 2014 li jistabbilixxi
mizuri li jimplimentaw is-sistema tar-rizorsi proprji tal-Unjoni Ewropea (GU L 168,
7.6.2014, p. 29).

Sabiex tigi zgurata l-affidabbilta, il-kompletezza u I-oghla livell possibbli ta' komparabbilta
tad-data tad-DNG, fkonformita mal-ESA 2010, is-setgha li jigu adottati atti skont 1-
Artikolu 290 tat-Trattat dwar il-Funzjonament tal-Unjoni Ewropea tenhtieg li tkun
iddelegata lill-Kummissjoni fir-rigward tal-lista tal-kwistjonijiet li ghandhom jigu
indirizzati f'kull ¢iklu ta' verifika. Huwa partikolarment importanti li I-Kummissjoni
twettaq konsultazzjonijiet xierqa matul il-hidma ta' thejjija taghha, inkluz fil-livell tal-
esperti, u li dawk il-konsultazzjonijiet jitwettqu f'konformita mal-principji stipulati fil-
Ftehim Interistituzzjonali dwar it-Tfassil Ahjar tal-Ligijiet tat-13 ta' April 2016'. B'mod
partikolari, biex tigi zgurata partecipazzjoni ugwali fit-thejjija tal-atti delegati, il-Parlament
Ewropew u 1-Kunsill ghandhom jir¢ievu d-dokumenti kollha fl-istess hin li jircevuhom 1-
esperti tal-Istati Membri, u l-esperti taghhom ikollhom ac¢cess sistematiku ghal-lagghat tal-
gruppi tal-esperti tal-Kummissjoni li jittrattaw it-thejjija ta' atti delegati.

1

GU L 123, 12.5.2016, p. 1.

Sabiex jigu zgurati kondizzjonijiet uniformi ghall-implimentazzjoni ta' dan ir-Regolament
permezz tal-forniment tal-aggregati tad-DNG ghal finijiet tar-rizorsi proprji, is-setghat ta'
implimentazzjoni jenhtieg li jigu konferiti fuq il-Kummissjoni biex tistabbilixxi l-istruttura
u l-arrangamenti dettaljati tal-inventarju tas-sorsi u I-metodi uzati biex tigi prodotta d-data
tad-DNG u I-komponenti taghha, fkonformita mal-Anness A ghar-Regolament (UE)
549/2013, kif ukoll 1-iskeda taz-zmien ghall-aggornament u t-trazmissjoni taghha, u I-
mizuri specifi¢i li ghandhom I-ghan li jtejbu I-komparabbilta, 1-affidabbilta u I-
kompletezza tad-data tad-DNG tal-Istati Membri abbazi tal-lista ta' kwistjonijiet iddefiniti
mill-Kummissjoni. Jenhtieg li dawk is-setghat jigu ezer¢itati fkonformita mar-Regolament

(UE) Nru 182/2011 tal-Parlament Ewropew u tal-Kunsill'.

L-ESSC, stabbilit mir-Regolament (KE) Nru 223/2009, intalab, fkonformita mal-
Artikolu 7 ta' dak ir-Regolament, jipprovdi 1-gwida professjonali tieghu.

1

Regolament (UE) Nru 182/2011 tal-Parlament Ewropew u tal-Kunsill tas-16 ta' Frar 2011 1i
jistabbilixxi r-regoli u 1-prin¢ipji generali dwar il-modalitajiet ta' kontroll mill-Istati Membri
tal-ezer¢izzju mill-Kummissjoni tas-setghat ta' implimentazzjoni (GU L 55, 28.2.2011, p.
13).

[I-Kumitat tad-DNG imsemmi fl-Artikolu 4 tar-Regolament tal-Kunsill (KE, Euratom)
Nru 1287/2003" ta opinjonijiet kif ukoll ta parir u assista lill-Kummissjoni fl-ezercizzju
tas-setghat ta' implimentazzjoni taghha. Bl-istrategija ghal struttura gdida tas-Sistema
Ewropea tal-Istatistika biex jitjiebu I-koordinazzjoni u s-shubija permezz ta' struttura
piramida c¢ara fi hdan is-Sistema, 1-ESSC jenhtieg ikollu rwol konsultattiv u jassisti lill-
Kummissjoni waqt li tkun ged tezercita s-setghat ta' implimentazzjoni taghha. Ghal dak il-
ghan, il-Kumitat tad-DNG jenhtieg li jigi sostitwit mill-ESSC ghall-fini 11 jassisti lill-
Kummissjoni fl-ezer¢izzju tas-setghat ta' implimentazzjoni taghha skont dan ir-
Regolament. Madankollu, ghall-finijiet ta' funzjonijiet ohra li qabel kienu jsiru mill-
Kumitat tad-DNG skont ir-Regolament (KE, Euratom) Nru 1287/2003, u li mhumiex
relatati ma' assistenza fl-ezercizzju tas-setghat ta' implimentazzjoni tal-Kummissjoni, il-
Kummissjoni jenhtieg li tistabbilixxi grupp formali ta' esperti biex jassistiha f'ghanijiet

bhal dawn.

1

Regolament tal-Kunsill (KE, Euratom) Nru 1287/2003 tal-15 ta' Lulju 2003 fuq 1-
armonizzazzjoni tad-dhul gross nazzjonali bi prezzijiet tas-suq (Regolament GNI)
(GU L 181, 19.7.2003, p. 1).

(13) Id-Direttiva tal-Kunsill 89/130/KEE, Euratom! u r-Regolament (KE, Euratom) Nru
1287/2003 stabbilixxew procedura ghall-verifika u l-valutazzjoni tal-komparabbilta, 1-
affidabbilta u I-ezawrjenza tad-data tal-Prodott Nazzjonali Gross (PNG) u tad-data tad-
DNG fi hdan il-Kumitat tal-PNG u tal-Kumitat tad-DNG li fihom I-Istati Membri u 1-
Kummissjoni jikkooperaw mill-qrib. Dik il-pro¢edura jenhtieg tigi aggustata biex tqis 1-
uzu tad-data tad-DNG skont I-ESA 2010 ghall-finijiet tar-rizorsi proptji, l-iskeda taz-zmien
riveduta biex isiru disponibbli r-rizorsi proprji, u l-izviluppi recenti fi hdan is-Sistema
Ewropea tal-Istatistika. Ghalhekk id-Direttiva 89/130/KEE, Euratom u r-Regolament (KE,
Euratom) Nru 1287/2003 jenhtieg li jithassru,

ADOTTAW DAN IR-REGOLAMENT:

1 Direttiva tal-Kunsill 89/130/KEE, Euratom tat-13 ta' Frar 1989 dwar l-armonizzazzjoni u il-
kumpilazzjoni tal-prodott nazzjonali gross bi prezzijiet tas-suq (GU L 49, 21.2.1989, p. 26).

Kapitolu I
Definizzjoni u kalkolu

tad-dhul nazzjonali gross bi prezzijiet tas-suq

Artikolu 1

1. Id-dhul nazzjonali gross bi prezzijiet tas-suq (DNG) u I-prodott domestiku gross bi
prezzijiet tas-suq ("PDG") ghandhom jigu definiti skont is-Sistema Ewropea tal-Kontijiet
2010 (ESA 2010), stabbilita permezz tar-Regolament (UE) Nru 549/2013.

2. Skont il-punt 8.89 tal-Anness A ghar-Regolament (UE) Nru 549/2013, il-PDG huwa r-
rizultat finali tal-attivita ta' produzzjoni tal-unitajiet tal-produtturi residenti. Dan jista' jigi

definit bi tliet modi:

(a) approcc tal-produzzjoni: II-PDG hu s-somma tal-valur gross mizjud tad-diversi
setturi istituzzjonali jew id-diversi industriji bl-addizzjoni tat-taxxi u t-tnaqqis tas-
sussidji fuq il-prodotti (li mhumiex allokati ghal setturi u industriji). Huwa wkoll I-

entrata saldatorja fil-kont tal-produzzjoni tal-ekonomija totali;

(b) approcc¢ tan-nefqga: II-PDG hu s-somma tal-uzi finali tal-oggetti u s-servizzi minn
unitajiet istituzzjonali residenti (konsum finali u formazzjoni grossa ta' kapital), bl-

addizzjoni tal-esportazzjonijiet u t-tnaqqis tal-importazzjonijiet ta' oggetti u servizzi;

(c) approce tal-introjtu: II-PDG hu s-somma tal-uzi fil-kont tal-generazzjoni tal-introjtu
tal-ekonomija totali (kumpens tal-impjegati, taxxi fuq il-produzzjoni u
importazzjonijiet nieqes is-sussidji, eccess operattiv gross u introjtu mhallat tal-

ekonomija totali).

3. F'konformita mal-punt 8.94 tal-Anness A ghar-Regolament (UE) Nru 549/2013, id-DNG
jirrapprezenta d-dhul primarju totali ricevibbli mill-unitajiet istituzzjonali residenti: il-
kumpens tal-impjegati, it-taxxi fuq il-produzzjoni u lI-importazzjoni bit-tnaqqis tas-sussidji,
id-dhul mill-proprjeta (ricevibbli nieqes pagabbli), is-surplus operatorju gross u d-dhul
imhallat gross. Id-DNG huwa dags il-PDG meta minnu jitnaqqas l-introjtu primarju
pagabbli minn unitajiet istituzzjonali residenti lil unitajiet istituzzjonali mhux residenti u
jizdied l-introjtu primarju ricevibbli minn unitajiet istituzzjonali residenti mill-bqija tad-

dinja.

Kapitolu I1

It-trazmissjoni tad-data tad-DNG u informazzjoni addizzjonali

Artikolu 2

1. L-Istati Membri ghandhom jikkalkulaw id-DNG kif definit fl-Artikolu 1 fil-kuntest tal-

kompilazzjoni tal-kontijiet nazzjonali.

2. Qabel 1-1 ta' Ottubru ta' kull sena, I-Istati Membri ghandhom jipprovdu lill-Kummissjoni
(Eurostat), fil-kuntest tal-proceduri tal-kontijiet nazzjonali, i¢-Cifri ghall-aggregati tad-
DNG u I-komponenti taghhom, fkonformita mad-definizzjonijiet imsemmija fl-Artikolu 1.
Is-somom totali ghall-PDG u I-komponenti tieghu ghandhom jigu pprezentati skont it-tliet
approc¢¢i msemmija fl-Artikolu 1(2). Id-data ghandha tigi trazmessa ghas-sena precedenti u

kull tibdil 1i jkun sar fid-data tas-snin pre¢edenti ghandu jigi kkomunikat fl-istess mument.

3. It-trazmissjoni tad-data msemmija fil-paragrafu 2 ghandha tigi akkumpanjata b'rapport
dwar il-kwalita tad-data tad-DNG. Dak ir-rapport ghandu jispecifika fid-dettall il-
metodologija uzata biex tigi prodotta d-data, u b'mod partikolari ghandu jiddeskrivi kull
tibdil sinifikanti fis-sorsi u fil-metodi uzati u jispjega r-revizjonijiet li saru fl-aggregati tad-

DNG u I-komponenti taghhom meta mqgabbla mal-perijodi precedenti.

Artikolu 3

L-Istati Membri ghandhom jipprovdu lill-Kummissjoni (Eurostat) b'inventarju tas-sorsi u I-
metodi uzati biex jipproducu l-aggregati tad-DNG u I-komponenti taghhom skont I-ESA
2010.

[I-Kummissjoni ghandha tistabbilixxi, permezz ta' atti ta' implimentazzjoni, l-istruttura u 1-
arrangamenti dettaljati tal-inventarju msemmi fil-paragrafu 1 ta' dan 1-Artikolu,
fkonformita mal-Anness A ghar-Regolament (UE) 549/2013, kif ukoll l-iskeda taz-zmien
ghall-aggornament u t-trazmissjoni tieghu. Fl-ezer¢izzju tas-setgha taghha, il-Kummissjoni
ghandha tizgura li dawk l-atti ta' implimentazzjoni ma jimponux spejjez addizzjonali
sinifikanti 1i jirrizultaw f'piz sproporzjonat u mhux gustifikat fuq 1-Istati Membri. Dawk 1-
atti ta' implimentazzjoni ghandhom jigu adottati fkonformita mal-procedura ta' ezami
msemmija fl-Artikolu 8(2) ta' dan ir-Regolament. L-inventarju ghandu jkun konsistenti ma'

ESA 2010 u ghandu jevita d-duplikazzjoni u volumi ec¢cessivi zzejjed.

Biex jigu ffacilitati l1-analizijiet paragunabbli tal-konformita, il-Kummissjoni ghandha
tfassal inventarju gwida bil-kooperazzjoni mill-qrib mal-grupp ta' esperti msemmi fl-

Artikolu 4.

PE-CONS 74/18 GP/ga 12

ECOMP.1.A MT



Kapitolu I11
Proceduri u kontrolli fuq il-kalkolu tad-DNG

Artikolu 4

[I-Kummissjoni ghandha tistabbilixxi grupp formali ta' esperti, maghmul minn rapprezentanti tal-
Istati Membri kollha u ppresedut minn rapprezentant tal-Kummissjoni, biex jaghti pariri lill-
Kummissjoni, u biex jesprimi I-fehmiet tieghu dwar il-komparabbilta, 1-affidabbilta u l-ezawrjenza
tal-kalkoli tad-DNG, sabiex jigu ezaminati kwistjonijiet ta' implimentazzjoni ta' dan ir-Regolament
u biex tinhareg opinjoni annwali dwar l-adegwatezza tad-data tad-DNG mibghuta mill-Istati

Membri ghall-finijiet tar-rizorsi proprji.

Artikolu 5

1. [I-Kummissjoni ghandha tivverifika s-sorsi, 1-uzu taghhom u l-metodi fl-inventarju
msemmi fl-Artikolu 3(1). Ghal dan il-ghan ghandu jintuza mudell ta' verifika mfassal mill-
Kummissjoni bil-kooperazzjoni mill-qrib mal-grupp ta' esperti msemmi fl-Artikolu 4. II-
mudell ghandu jkun ibbazat fuq il-prin¢ipji ta' evalwazzjoni bejn il-pari u ta' kosteffettivita
u ghandu jiehu kont tal-atti delegati msemmija fit-tieni subparagrafu tal-paragrafu 2 ta' dan

1-Artikolu.

Id-data tad-DNG ghandha tkun affidabbli, ezawrjenti u komparabbli.

[I-Kummissjoni ghandha tadotta atti delegati fkonformita mal-Artikolu 7 biex
jissupplimenta d-dispozizzjoni stipulata fl-ewwel subparagrafu ta' dan il-paragrafu billi
jiddefinixxu I-lista ta' kwistjonijiet 1i ghandhom jigu indirizzati f'kull ¢iklu ta' verifika
sabiex tigi zgurata l-affidabbilta, il-kompletezza, u I-oghla livell possibbli ta'
komparabbilta tad-data tad-DNG, f'’konformita mal-ESA 2010.

[I-Kummissjoni ghandha tistabbilixxi, permezz ta' atti ta' implimentazzjoni, mizuri
specifici sabiex id-data tad-DNG tkun aktar komparabbli, affidabbli u ezawrjenti, ibbazata
fuq il-lista ta' kwistjonijiet iddefiniti mill-Kummissjoni fl-atti delegati msemmija fit-tieni
subparagrafu tal-paragrafu 2 ta' dan 1-Artikolu. Tali atti ta' implimentazzjoni ghandhom
ikunu debitament gustifikati u fkonformita ma' ESA 2010. Dawk l-atti ta'
implimentazzjoni ghandhom jigu adottati fkonformita mal-procedura ta' ezami msemmija

fl-Artikolu 8(2).

Artikolu 6

Minghajr pregudizzju ghall-ispezzjonijiet previsti fl-Artikolu 2 tar-Regolament (UE,
Euratom) Nru 608/2014, iz-Zjarat ta' informazzjoni relatati mad-DNG, jistghu, fejn jitqies

opportun, isiru fl-Istati Membri mill-Kummissjoni (Eurostat).

2. L-ghanijiet taz-zjarat ta' informazzjoni msemmija fil-paragrafu 1 ta' dan I-Artikolu

ghandhom ikunu l-verifika tal-kwalita tal-aggregati tad-DNG u tal-komponenti taghhom u

l-verifika tal-konformita mal-ESA 2010. Fl-ezerc¢izzju tad-dritt taghha li twettaq tali zjarat

ta' informazzjoni, il-Kummissjoni (Eurostat) ghandha tirrispetta r-regoli dwar il-

kunfidenzjalita statistika stabbiliti fil-Kapitolu V tar-Regolament (KE) Nru 223/2009.

3. Meta twettaq zjarat ta' informazzjoni fl-Istati Membri, il-Kummissjoni (Eurostat) tista' u
hija mhegga titlob l-assistenza ta' esperti nazzjonali tal-kontabbilta li jirrapprezentaw 1-

awtoritajiet nazzjonali tal-istatistika ta' Stati Membri ohra.

L-esperti nazzjonali tal-kontabbilta ghandhom ikunu rregistrati fuq lista kostitwita abbazi
ta' proposti volontarji mibghuta lill-Kummissjoni (Eurostat) mill-awtoritajiet nazzjonali
responsabbli ghar-rappurtar tal-kontijiet nazzjonali.

[l-partecipazzjoni ta' esperti tal-kontijiet nazzjonali ta' Stati Membri ohra f'dawk iz-Zjarat

ta' informazzjoni hija volontarja.

Artikolu 7

1. Is-setgha tal-adozzjoni ta' atti delegati hija kkonferita fuq il-Kummissjoni soggetta ghall-
kondizzjonijiet stabbiliti f'dan I-Artikolu.

2. Is-setgha tal-adozzjoni ta' atti delegati msemmija fit-tieni subparagrafu tal-Artikolu 5(2)
ghandha tigi kkonferita lill-Kummissjoni ghal perijodu ta' hames snin minn ... [id-data tad-
dhul fis-sehh ta’ dan ir-Regolament]. II-Kummissjoni ghandha tfassal rapport fir-rigward
tad-delega tas-setgha mhux iktar tard minn disa' xhur gabel it-tmiem tal-perijodu ta' hames
snin. Id-delega tas-setgha ghandha tigi estiza awtomatikament ghal perijodi ta' Zzmien
identic¢i, dment li I-Parlament Ewropew jew il-Kunsill ma joggezzjonawx ghal tali

estensjoni mhux iktar tard minn tliet xhur gabel it-tmiem ta' kull perijodu.

3. Id-delega tas-setgha msemmija fit-tieni subparagrafu tal-Artikolu 5(2) tista' tigi revokata fi
kwalunkwe mument mill-Parlament Ewropew jew mill-Kunsill. Dec¢izjoni ta' revoka
ghandha ttemm id-delega tas-setgha specifikata f'dik id-decizjoni. Hija ghandha tidhol fis-
sehh fil-jum wara dak tal-pubblikazzjoni tad-dec¢izjoni f'1I-Gurnal Ufficjali tal-Unjoni
Ewropea jew f'data aktar tard specifikata fiha. Hija ma ghandhiex taffettwa l-validita ta'
kwalunkwe att delegat diga fis-sehh.

4. Qabel ma tadotta att delegat, il-Kummissjoni ghandha tikkonsulta mal-esperti dezinjati
minn kull Stat Membru fkonformita mal-principji stabbiliti fil-Ftehim Interistituzzjonali

tat-13 ta' April 2016 dwar it-Tfassil Ahjar tal-Ligijiet.

5. Hekk kif tadotta att delegat, il-Kummissjoni ghandha tinnotifikah b'mod simultanju lill-

Parlament Ewropew u lill-Kunsill.

6. Att delegat adottat skont it-tieni subparagrafu tal-Artikolu 5(2) ghandu jidhol fis-sehh biss
jekk ma tigi espressa l-ebda oggezzjoni mill-Parlament Ewropew jew mill-Kunsill
fperijodu ta' xahrejn min-notifika ta' dak l-att lill-Parlament Ewropew u lill-Kunsill jew
jekk, qabel ma jiskadi dak il-perijodu, il-Parlament Ewropew u 1-Kunsill ikunu t-tnejn
infurmaw lill-Kummissjoni i mhumiex sejrin joggezzjonaw. Dak il-perijodu ghandu jigi

estiz b'xahrejn fuq l-inizjattiva tal-Parlament Ewropew jew tal-Kunsill.

Artikolu 8

1. [I-Kummissjoni ghandha tigi assistita mill-Kumitat tas-Sistema Ewropea tal-Istatistika
stabbilit permezz tar-Regolament (KE) Nru 223/2009. Dak il-kumitat ghandu jkun kumitat
fis-sens tar-Regolament (UE) Nru 182/2011.

2. Fejn issir referenza ghal dan il-paragrafu, ghandu japplika I-Artikolu 5 tar-Regolament
(UE) Nru 182/2011.

Kapitolu IV

Dispozizzjonijiet finali

Artikolu 9

Qabel I-1 ta' Jannar 2023, il-Kummissjoni ghandha tipprezenta rapport lill-Parlament Ewropew u

lill-Kunsill dwar l-applikazzjoni ta' dan ir-Regolament.

Artikolu 10

Id-Direttiva 89/130/KEE, Euratom u r-Regolament (KE, Euratom) Nru 1287/2003 huma mhassra.

Ir-referenzi ghall-atti mhassra ghandhom jitqiesu bhala referenzi ghal dan ir-Regolament u

ghandhom jinqraw skont it-tabelli ta' korrelazzjoni fl-Anness.

Artikolu 11

Dan ir-Regolament ghandu jidhol fis-sehh fl-ghoxrin jum wara dak tal-pubblikazzjoni tieghu f'//-
Gurnal Ufficjali tal-Unjoni Ewropea.

Dan ir-Regolament ghandu jorbot fl-intier tieghu u japplika direttament fl-Istati Membri kollha.

Maghmul fi ...,

Ghall-Parlament Ewropew Ghall-Kunsill

1l-President 1l-President

ANNESS

Tabelli ta' korrelazzjoni

Id-Direttiva 89/130/KEE, Euratom

Dan ir-Regolament

Artikolu 1
Artikolu 2
Artikolu 3
Artikolu 4
Artikolu 5

Artikolu 6
Artikolu 7
Artikolu 8
Artikolu 9
Artikolu 10

Artikolu 11

Artikolu 1 (1) (3)
Artikolu 1 (2)
Artikolu 2 (1) (2)
Artikolu 4
Artikolu 3
Artikolu 2 (3)
Artikolu 5
Artikolu 6
Artikolu 7
Artikolu 8

Artikolu 9
Artikolu 10

Artikolu 11

Ir-Regolament (KE, Euratom) Nru
1287/2003

Dan ir-Regolament

Artikolu 1
Artikolu 2
Artikolu 3
Artikolu 4
Artikolu 5(1)
Artikolu 5(2)
Artikolu 5(3)
Artikolu 6

Artikolu 7

Artikolu 8

Artikolu 1
Artikolu 2
Artikolu 3
Artikolu 4
Artikolu 8
Artikolu 5

Artikolu 6
Artikolu 7
Artikolu 9
Artikolu 10
Artikolu 11

PE-CONS 74/18
ANNESS

ECOMP.1.A

GP/ga



		2019-02-06T14:56:04+0000
	 Guarantee of Integrity and Authenticity


	



